Kopja Informali ta' Sentenza

QORTI CIVILI
PRIM" AWLA

ONOR. IMHALLEF
JOSEPH AZZOPARDI

Seduta tad-29 ta' Ottubru, 2014
Citazzjoni Numru. 53/2012

Bieb Bieb Enterprises Limited
(C25882)

VS

Rita Gatt, Raymond Gatt, u Myers
Limited (C37241)

11-Qorti,

Rat ir-rikors guramentat tas-socjeta’ attrici Bieb Bieb Enterprises
Ltd. Prezentat fis-17 ta’ Jannar 2012 fejn gie premess:

llli s-socjeta’ rikorrenti hija |-proprjetarja ta’ diversi fondi
kummerg¢jali li jinstabu gewwa l-edificju kummercjali maghruf
bhala “Shopping Arcade” li jinstab f'numru 59, Triq il-Kbira, Rabat,
Malta;

llli s-soc¢jeta’ rikorrenti hija wkoll ko-proprjetarja fi kwota i
tirrefletti n-numru ta’ proprjetajiet taghha gewwa I-edificcju
msemmi, tal-partijiet komuni tal-istess Shopping Arcade, inkluz il-
kurutur tal-entrata tax-Shopping Arcade li jidher fir-ritratti Dok
BB1 u Dok BB2;

[lli l-intimati huma proprjetarji tal-istabbiliment maghruf bhala
‘Myers Boutique’ |i jinstab fil-pjan terran tal-edificcju maghruf
bhala “Shopping Arcade” gewwa Triq il-Kbira, Rabat, Malta, u
ghalhekk huma wkoll jew min minnhom, ko-proprjetariji
minoritarji tal-partijiet komuni tal-istess edifi¢c¢ju maghruf bhala
“Shopping Arcade”, inkluz il-kurutur tal-entrata komuni;

[lli nhar il-5 ta’ Dicembru 2011, l-intimati jew min minnhom, bl-
aktar mod klandestin, senjatament taht I-istruzzjonijiet tal-
intimata Rita Gatt, armaw u nstallaw permanentement store tal-
aluminium kif jidher mir-ritratti annessi immarkati Dok BB3 sa Dok
BB5, minghajr kunsens tas-socjeta’ rikorrenti;

Illi wkoll illi r-rapprezentanti tas-soc¢jeta’ rikorrenti, Mark Anthony
Vella u Natalie Vella Portelli nfurmaw lill-intimati dwar |-
oggezzjoni taghhom ghal din |-armatura ingumbranti li kienet qed
tokkupa ftit angas minn nofs il-kurutur komuni li jaghti access
ukoll ghat-tlett ihwienet u store proprjeta’ tas-socjeta’ rikorrenti li
jidhru fir-ritratti immarkati Dok BB1 u Dok BB2, tant illi din I-

armatura difnet l-entrata ghal dawn it-tlett ihwienet u store
kummergjali;

llli l-intimati gew mitluba diversi drabi sabiex jirripristinaw il-
komun tal-edificcju maghruf bhala “Shopping Arcade” fi Triq il-
Kbira, Rabat, madanakollu l-istess intimati bagghu inadempjenti
minghajr I-ebda raguni valida fil-ligi;

lli wkoll illi b’rizultat ta’ dan I-ispoll klandestin, is-socjeta’
rikorrenti soffriet danni konsegwenzali konsistenti f'telf ta’ gliegh
kif ukoll minn hsara fuq proprjeta’ indiviza taghhom ossija I-art
komuni kif jidher fir-ritratt Dok BB7 li giet imtaggba sabiex
jitwahhal dan l-istore klandestin.

Jghidu ghalhekk I-intimati ghaliex m’ghandhiex dina |-Onorabbli
Qorti ghar-ragunijiet premessi:

1. Tiddikjara illi I-intimati b’ghemilhom hawn fugq imsemmi
ikkommettew spoll vjolenti u klandestin fil-konfront tas-
socjeta’ rikorrenti ai termini tal-artikoli 535 tal-Kodici Civili
(Kapitlu 16);

2. Tikkundanna lill-istess intimati sabiex fi zZmien gasir u
perentorju illi jigi lilhom prefiss minn din il-Qorti, jispurgaw I-
ispoll hekk minnhom kommess u jirreintegraw lill-istess

socjeta’ rikorrenti fl-istat ta’ fatt antecendenti ghall-ispoll
imwettag minnhom u dan, okkorrendo, billi jigu ordnati u
kkundannati sabiex fit-terminu illi jigi lilhom prefiss minn dina
[-Qorti ghal dan I|-iskop, u okkorrendo taht is-supervizjoni ta’
perit arkitett illi jigi nominat minn dina |-Onorabbli Qorti ghal
dan l-iskop, jergghu jilliberaw il-kurutur tal-entrata komuni
tal-fond ossija “Shopping Arcade” hawn fuq deskritt, fl-istat

pristinu tieghu billi jagalghu u jnehhu l-armatura ossija store
tal-aluminium minnhom illegalment imwahhla;

3. Tikkundanna lill-istess intimati sabiex fl-istess zmien qasir u
perentorju, jaghmlu dawk ix-xoghlijiet kollha necessarji u
ancillari, inkluz it-tiswija tal-madum tal-komun u ta’ kull hsara
ohra kkagunata minnhom lill-partijiet komuni tal-edific¢ju
maghruf bhala “Shopping Arcade” fi Trig il-Kbira, Rabat,
minghajr pregudizzju ghal kull dritt iehor spettanti lis-soc¢jeta’
rikorrenti ghar-rizarciment, likwidazzjoni u hlas tad-danni
pekunjari minnha sofferti;

4. Fkaz illi t-terminu hekk prefiss minn dina |-Qorti, ghall-
iskopijiet imsemmija fit-talbiet préedenti, jghaddi inutilment,
tawtorizza minn issa lis-socjeta’ rikorrenti sabiex, a spejjez
tal-intimati u taht is-supervizjoni tal-istess perit arkitett hekk
nominat, jaghmlu dawk ix-xoghlijiet kollha necessarji sabiex
jerga’ jgeghdu I-kurutur u entrata komuni tal-fond maghruf
bhala “Shopping Arcade” fi Triq il-Kbira, Rabat, fl-istat
pristinu taghhom;

Bl-ispejjez kontra l-intimati li huma minn issa ngunti ghas-
subizzjoni, u b’rizerva ghal kull dritt ta’ azzjoni ulterjuri spettanti
lir-rikorrenti kontra Il-istess intimati skont il-ligi, minhabba I-agir
illegali u abuziv tal-istess intimati.

Rat il-lista tax-xhieda tas-socjeta’ attrici;

Rat ir-risposta guramentata tal-konvenuti prezentata fit-8 ta’ Frar
2012 li permezz taghha eccepew:

1. i t-talbiet attrici huma nfondati fil-fatt u fid-dritt u
ghandhom jigu rigettati bl-ispejjez u dan ghar-ragunijiet
segwenti:

2. llli in kwantu huma diretti kontra Raymond Gatt, dan ma

ghandu x’jagsam xejn ma’ dak li sar u ghalhekk ghandu jigi
liberat mill-osservanza tal-gudizzju;

3. lliin kwantu jirrigwarda s-soc¢jeta’ intimata Myers Limited din
I-istess ma ghandha x’tagsam xejn ma’ dak li sar u ghalhekk
ghandha tigi liberata wkoll mill-osservanza tal-gudizzju;

4. i in kwantu it-talbiet attrici huma diretti kontra Rita Gatt
jinghad illi gabel ma sar dak li sar, u ¢joe’ l-installazzjoni tal-
ghamara fil-parti mill-partijiet komuni tal-blokka in kwistjoni,
li tmiss mal-proprjeta’ taghha, hija kienet kellmet u nfurmat
lil Mark Anthony Vella li huwa d-direttur tas-socjeta’
rikorrenti, u qaltlu b’dak kollu li kienet sejra taghmel. Dak li
ghamlet l-esponenti Rita Gatt kien gie necessitat mill-fatt li
fejn gabel kien hemm bieb li ghalih kellhom cavetta biss il-
partijiet u li kien iservi bhala store ghalihom it-tnejn, minn
certu zmien ‘Il hawn, ir-rikorrenti ghazlet |i tutilizza I-
proprjeta’ li ghandha u li kienet uzata bhala store u bdiet
tuzaha bhala hwienet u b’hekk il-merkanzija tal-esponenti
giet esposta ghall-pubbliku bil-possibbilta’ ta’ serq u hsara
ohra u ghalhekk hija kellha, necessarjament, taghmel
cupboards puliti biex fihom setghet tibga’ tistorja, kif fil-fatt
taghmel, u kif ilha taghmel ghal dawn [-ahhar sitt snin, il-
hwejjeg taghha. Dan kollu sar bil-ben placitu tal-imsemmi
Mark Anthony Vella billi ghal dan il-perjodu kollu huwa gatt
ma oggezzjona ghall-uzu tal-arja bhala store, anzi kien sar
hekk fuq suggeriment tieghu stess, u meta nfurmatu li sejra
tinstalla il-cupboards huwa ma oggezzjonax ghall-proposta
tal-esponenti Rita Gatt.

5. i ghalhekk ma jista’ gatt jinghad illi sar spoll klandestin tal-
proprjeta’ tas-socjeta’ attrici, li kienet ben konxja ta’ dak
kollu li kien ged isir.

6. llli hija se mai s-socjeta’ attrici li ged tinvadi |-proprjeta’
komuni tal-partijiet billi tesponi ghall-bejgh oggetti varji fil-
partijiet komuni ossija fil-kuritur ta’ bejn iz-zewg proprjetajiet
u ghalhekk l-esponenti kollha jzommu fermi id-drittijiet
taghhom f'dan ir-rigward.

7. Salvi eccezzjonijiet ohra.

Rat il-lista tax-xhieda tal-konvenuti.

Rat |-affidavits;

Semghet il-provi;

Zammet access fuq l-ambjenti in kwistjoni;

Rat l-atti processwali u |-verbal tas-seduta tat-18 ta’ Gunju 2014
fejn il-kawza thalliet ghas-sentenza;

Rat in-noti ta’ sottomissjonijiet;

Ikkunsidrat:

Ili kif jidher ¢ar mir-rikors promotur din hija kawza ta’ spoll. L-
atturi ged jitolbu li jigu reintegrati fil-pussess ta’ passagg
imsemmi fir-rikors li skont id-diretturi tas-soc¢jeta’ attrici
nghalaq parzjalment mill-konvenuti. Kif inhu maghruf, huma
tlieta l-elementi rikjesti biex azzjoni ta’ spoll tirnexxi, li

jinkludu:
1. il-pussess — possidesse;
2. li I-azzjoni spoljattiva li tkun saret bil-mohbi jew kontra I-

volonta’ tal-attur — spoliatum fuisse; u

3. li I-azzjoni ssir fi zmien xahrejn minn meta jkun sehh I-ispoll
— infra bimestre deduxisse.

[lli I-konvenuti Raymond Gatt u Myers Limited ged isostnu li huma
ma ghandhomx x’jagsmu ma dak li gara filwaqt |i Rita Gatt tghid li
dak li ghamlet sar bil-bene placitu tal-atturi, u allura ma gie
kommess ebda spoll.

llli din hija ghalhekk kawza possessorja u kwindi [|-kwistjoni
principali f'din il-kawza hija jekk is-so¢jeta’ attrici kellhiex il-
pussess rikjest mill-ligi ghaliex ma hemmx dubju li |-konvenuti
ghamlu l-azzjoni in kwistjoni u jekk huwiex minnu li I-azzjonijet
saru bil-kunsens tal-atturi. Fil-kawza deciza mill-Qorti tal-Appell
fit-28 ta’ Mejju 1956 fl-ismijiet “Vincenzina Cassar et vs Annetto
Xuereb Montebello” I-istess Qorti qalet illi:

“ll-gurisprudenza tat-Tribunali taghna dejjem kienet kostanti fl-
interpretazzjoni ta’ dawn il-ligijiet fis-sens li I-azzjoni ta’ spoll hija

‘di ordine pubblico’, unikament u esklussivament intiza biex
timpedixxi li wiehed jaghmel gustizzja b’idejh minghajr I-intervent
tat-tribunal civili u tipprevjeni |-konsegwenzi deplorevoli ta’ agir
simili. Ghalhekk il-ligi tivvjeta I-allegazzjoni ta’ kwalsiasi
eccezzjoni li ma tkunx dilatorja kontra r-reintegrazzjoni u
ticcirkoskrivi I-ezami tal-Qorti ghal fatt biss tal-pusses u tal-ispoll
denunzjat. Ir-reintegrazzjoni ghandha dejjem tigi ordnata mill-
Qorti, kwantunkwe I|-pussess jista’ jkun vizzjat u min jikkommetti I-
ispoll ikun il-veru proprjetarju tal-haga li minnha [-possessur
taghha jkun gie spoljat.”

llli fdin is-sentenza [-Qorti ccitat sentenza riportata fil-Volum
XXXI1-ii-83 illi irriteniet:

“”

. che la reintegrazione dovra’ essere dalla Corte ordinate,
comunque viziato possa essere il possesso dell’ attore, comunque il
citato possa essere il vero propietario della cosa di cui I’ attore
avesse sofferto lo spoglio; sicche’ I’ indagine intormo alla
legittimita’ del possesso, da farsi in altra sede, tornerebbe oziosa
in questo giudizio.”

llli fis-sentenza “Delia vs Schembri” (deciza mill-Prim’ Awla tal-
Qorti Civili fl-4 ta’ Frar 1958) gie ritenut illi:

“L-azzjoni ta’ spoll iservi biex tipprotegi I-pussess, ikun x’ikun ... li
jigi vjolentement jew okkultament mehuda minghand il-possessur
jew detentur, u gie deciz kemme-il darba li tapplika wkoll ghat-
tutela tal-kwazi pussess tad-drittijiet legali u hija inerenti ghall-fatt
ta’” min b’awtorita’ privata ... jaghmel ghad-dannu ta’ terza
persuna att li ghalkemm jista’ jkollu dritt ghalih ma jistax
jezercitah minghajr intervent tal-Qorti.”

[lli fi kliem Pacifici Mazzoni spoll vjolent huwa “qualunque atto
arbitrario che per forza privata si compia contro la volontarieta’
dello spogliato” (Vol lll Sez. 52).

Illi kif ukoll intgal fil-kawza “Margherita Fenech vs Pawla Zammit”
deciza fit-12 ta’ April 1958:

“L-actio spolii hija radikata pjuttost fuq l-esigenzi ta’ utilita’ socjali
milli fuq il-principju assolut ta’ gustizzja hija eminentement intiza I-
protezzjoni ta’ kwalunkwe pussess u jigi mpedut lic-Cittadin privat
li jiehu I-ligi f’idejh; b’mod li I-fini taghha huwa dak li jigi restawrat
l-istat tal-pussess li jkun gie skonvolt jew turbat.”

lli ¢itazzjoni ohra rilevanti hija fis-sens li:

“Kif kellha okkazjoni tesprimi ruhha I-Onorabbli Qorti tal-Appell, I-
indagini li trid issir hija wahda limitatissima, rigoruza u skarna u
ma tinsab f'ebda legislazzjoni ohra u kompliet tghid illi ghalhekk
indaginijiet ibbazati fug x’jghidu u ma jghidux guristi u awturi
Francizi u Taljani huwa ghal kollox irrilevanti u inapplikabbli fil-
kuntest tal-ordinament quridiku taghna. (Appell Civili fl-ismijiet
“Cardona vs Tabone” - deciza fid-9 ta’ Marzu 1992).

Illi biex wiehed jiehu idea ta’ x’inhi ezatt il-kwistjoni, il-Qorti se
tirriproduci |-affidavits ta’ Natalie Vella Portelli, direttri¢i tas-
socjeta’ attrici, fejn xehdet b’dan il-mod:

“Nghid li jien Direttrici Manigerjali tas-socjeta’ Bieb Bieb
Enterprises Limited. Nghid li I-ufficcju tas-socjeta’ tieghi jinstab
gewwa Shopping Arcade, no 59, Triq il-Kbira, Rabat (Malta), fejn I-
istess socjeta’ Bieb Bieb Enterprises Limited ghandha diversi
hwienet tal-kotba oltre I-ufficini.

Illi s-socjeta’ tieghi akkwistat tul is-snin hdax-il (11) hanut i
jinstabu gewwa dan ix-Shopping Arcade. llli skont il-pjanta tal-
Arcade kollu, hawn annessa u mmarkata Dok NVP1 il-hwienet
proprjeta’ tas-socjeta’ Bieb Bieb Enterprises limited huma: 1, 4, 5,
8,9, 14, 19, 20A, 20B, 21, 22. IllI-kuntratti tax-xiri saru kollha fl-Atti
tan-Nutar Edwar Flores. Qeghda nehmez kopja tal-kuntratt ta’ xiri
tal-hwienet tal-pjan terran li huma dawk partikolarment esposti
ghall-ispoll klandestin imwettag mill-intimati, immarkat Dok
NVP2.

Ghal finijiet ta’ kjarezza, niddikjara li sa fejn naf jien il-hanut
“Myers” huwa proprjeta’ tal-intimati I-konjugi Raymond u Rita
Gatt u gestit mis-socjeta’ intimata Myers Limited (C37241).

Nghid li I-hanut bl-isem “Myers” jinstab fil-pjan terran tal-istess
Shopping Arcade fejn is-socjeta’ tieghi ghandha u thaddem diversi
hwienet. Nghid li l-entrata ta’ din is-Shopping Arcade kienet
dejjem libera fil-wisa’ kollha taghha peress li minnha hem mil-bieb
ta’ barra ta’ hamest ihwienet proprjeta’ tas-socjeta’ tieghi, kif
ukoll it-tarag li jaghti ghall-ewwel sular fejn hemm I-ufficini
taghna kif ukoll klinika ta’ dentist fost hwienet ohrajn.

Nikkonferma li fil-5 ta’ Dicembru 2011, xi haddiema mqgabbda mis-
sidien tal-hanut ‘Myers’, installaw cupboard ossija store enormi tul
medda twila mill-entrata komuni tax-Shopping Arcade. Nippreciza

li dan mhux xi cupboard dejjaq izda wiehed li johrog ‘il barra minn
mal-hajt tal-komun appogg mal-hanut ‘Myers’ sa madwar nofs il-
passagg komuni.

Nghid li kagun ta’ dan il-cupboard, erba’ (4) hwienet proprjeta’
tas-socjeta’ tieghi ghandhom I-access taghhom tant ristrett illi
sabiex naghti ezempju, pushchair tghaddi bi zbrixx u wheelchair
ma tghaddix. Nghid ukoll illi minhabba dan il-cupboard, dawn I-
erbat ihwienet gew pratikament midfuna u bil-kemm ghadhom
jidhru.

Nghid li ftit xhur ilu jiena flimkien ma zewgi Mark Anthony Vella
konna stidinna lil Raymond u martu Rita Gatt ghall-ikel. Dakinhar
konna ghamilnilhom suggeriment sabiex insebbhu d-dehra tax-
Shopping Arcade f'wahda aktar kontemporanja bhalma huma
hafna shopping arcades godda f'Malta u Ghawdex — bhalma
huma [-Arcadia u The Point. Nghid li I-hanut ‘Myers’
originarjament kien maqsum fhamest ihwienet separati, i
kellhom access minn gol-passagg komuni fil-pjan terran tax-
Shopping Arcade. Eventwalment is-sidien kienu niffduhom f'hanut
wiehed. Is-suggeriment taghna kien illi jerga’ jingala’ dan il-hajt,
jitwahhlu security shutters minfloku, u jinfetah |-access ghall-
hwienet fi stil open plan. Ir-risposta taghna ghal dan is-
suggeriment kienet wahda negattiva.

Nikkonferma li dejjem oggezzjonajt ghal dan il-cupboard. Nghid li
dan mhux l-ewwel spoll klandestin li wettqet Rita Gatt fil-konfront
taghna meta kienet bniet hajt li permezz tieghu ghalqet il-faccati
tal-hwienet taghha li kien sporga xi sitt (6) pulzieri ’| barra ghal
gol-kurutur komuni, oltre vetrina li harget xi pied iehor ’| barra
ghal gol-kurutur u I-entrata komuni.

Nghid ukoll illi malli twahhal il-cupboard mill-ewwel mort niehu
parir legali minghand il-konsulent legali taghna, u ftit wara ftahna
dawn il-proceduri.

Nghid ukoll illi f'dan il-perjodu, u sabiex nippruvaw nikkonvincu lil
Rita Gatt sabiex tnehhi |-cupboard pacifikament, konna morna
nkellmu lil zewgha Raymond Gatt, awditur, fl-ufficcju tieghu Haz-
Zebbug. Dan ghamilnih sabiex nippruvaw nevitaw li nidhlu I-Qorti
kontra girien taghna. Huwa ghalkemm ma kienx ikkommetta
ruhu, kien qalilna li kien ser ikellimha. Ftit granet wara konna
cempilnielu sabiex naraw kellimx lil martu, u dan wegibna u
qalilna li “hemmhekk tikmanda Rita, kellmu lilha”. Dakinhar
kienet giet issibna Rita flimkien m’ommha, u qaltilna sabiex ma
nkellmux lir-ragel taghha, fost hafna diskors dispreggjattiv iehor
fil-konfront taghna.

Jien nichad kategorikament illi s-socjeta’ Bieb Bieb Enterprises
Limited jew xi mpjegati taghha qatt esponiet jew esponew oggetti
ghall-bejgh fil-partijiet komuni tax-Shopping Arcade. In-negozju
huwa wiehed tal-kotba, u hlief ghal rotators li hemm fl-entrata tal-
hwienet, il-merkanzija kollha hija esposta fuq xkaffi gol-hwienet
bhal kull hanut iehor tal-kotba, u mhux barra.

Nirreferi ghall-kontenut tar-raba’ pagragrafu tar-risposta tal-
intimati fejn gieghed jigi allegat li I-parti tal-passagg komuni fejn
twahhal dan il-cupboard kien gieghed jintuza bhala store. Din hija
dikjarazzjoni nveritiera u maghmula biex tfixkel biss. Illi f'nofs il-
kurutur tal-entrata komuni fil-pjan terran, hemm it-tarag li jaghti
ghall-ewwel sular fejn hemm fost diversi hwienet ohra, klinika tad-
dentist Mario Camilleri. Nghid li d-dentist jibqa’ miftuh ferm aktar
tard mill-hwienet tieghi kif ukoll tal-Myers. Ghalhekk Rita Gatt
kienet qaltilna li xtaget li jitwahhal bieb bhala security door li

jaghlaq il-passagg komuni mit-tarag’l gewwa, u b’hekk ikun hemm
iktar security ghall-hwienet fug gewwa li m’humiex mat-triq.
Ahna m’oggezzjonajniex u fil-fatt kienet ordnat dan il-bieb hi stess.
Dan il-bieb ikun dejjem miftuh hlief wara li I-hwienet jinghalqu bil-
lejl. Qatt ma jintuza bhala store salv ghal xi rails tal-hwejjeg li Rita
Gatt tgieghed wagqt lit kun geghda tirranga I-istokk tal-hanut.
M’huwiex assolutament veru li dan “kien iservi bhala store ghat-
tnejn” u lanqas ma qatt tajtha I-kunsens sabiex tuza xi parti mill-
passagg komuni bhala store.

Finalment niddikjara illi s-socjeta’ Bieb Bieb Enterprises Limited
ghandha diversi mhazen kbar f'Haz-Zabbar, il-tamrun u I-Gzira, u
ghalhekk certament |li ma kellniex bzonn nuzaw [l-entrata komuni
tal-Arcade bhala store taghna.”

Illi zewgha, Mark Anthony Vella, xehed a fol 41 u gal li x-xoghol sar
wara s-sebgha ta’fil-ghaxijia u cahad li huma gatt gablu ma dak li
sar.

Illi I-konvenuta xehdet, a fol 83, u fost affarijiet ohra galet hekk:

Is-sena l-ohra ddecidew li jifthu jniffdu tlett ihwienet ma’ xulxin u
ghidtilhom speci, ma qgaluli xejn, bdew jahdmu u kien hemm hafna
trab u affarijiet u ghidtilhom tghid innehhihom ir-rails ghax inkella
speci ha naghmel, u sakemm hadmu warrabt ftit ir-rails. Kif fethu
kollox, kif fethu d-divizorji ta’ bejn it-tlett ihwienet ergajt
hrigthom.  Sadanittant il-hwienet taghhom kienu ghadhom
maghlugin, kellhom bieb ‘accessable’. U dejjem ahna fuq dan il-
bieb kellna miktub forsi kif tara r-ritratti li staff only can go in
there, Il-istaff tieghi u l-istaff taghhom. F’daqqa wahda ghamlu
label fug dan il-bieb principali li books in store two Euro only, kienu

Pagna 13 minn 16
Qrati tal-Gustizzja



Kopja Informali ta' Sentenza

ha jifthu ghan-nies biex jidhlu u stagsejtu lil Mark ghidtlu ha
jibdew jidhlu n-nies hemmhekk qalli provizorjament ghandna
warehouse sale ha naghmlu kollox bit-two Euro ghax ix-xoghol
hazin. Ghidtlu alright taf x’naghmel ghidtlu naghtih ix-xoghol
tieghi ghax issa ha jigi fidejn in-nies jekk ha nhallih ir-rails
miftuhin u qalli alright u hekk ghamilt, cempilt lil wiehed jigi
jaghmilli struttura jaghlaqgli x-xoghol, fil-fatt lanqas dar ma
ghamilt, ghamilt gqoxra ezatt mar-rail u kif gie biex iwahhal ix-
xoghol huma sadanittant iddecedew i jifthu I-bibien ghal dawn il-
hwienet jigifieri biex tidhol ghall-parti tal-istore taghhom langas
kellhom lock and key, il-bieb li ghamilna ahna biss jigifieri kulhadd
seta’ jidhol fl-istores taghhom imma speci dawk iddecidewha
huma u speci ma ghidnilhom xejn. Anzi at that time kien hemm il-
papa’ tieghi prezenti x’hin fetah il-bibien qallu ghax ma tiftahx
tieqa fug wara biex ikollok ftit dawl ghax lanqas tieqa ma kien fiha
din il-kamra ghax speci I-proprjeta’ ta’ taht hija tal-parents tieghi
u accettaw, jigifieri ahna konna amikevoli nippruvaw nirrangaw
ma’ xulxin qatt ma kellna propblemi. Kif gejt biex inwahhal I-
istruttura nizlet is-sinjura ta’ Mark li jien is-soltu gatt ma niddilja
maghha, dejjem ma’ Mark niddilja ghax hi kienet tahdem x’imkien
iehor sa ftit qabel kienet ghadha ha tibda hemmhekk, u qaluli
‘isma din twahhalhiex’. Ghidtilom ma nwahhalhiex ordnata u
kollox, ghidtlu ‘Mark jiena stagsejtek qabel ghamiltha’. Qalli
‘imma jiena ma bsartx li ser tigi hekk’. Ghidtlu ‘inti ma ghidtlix
ghamilha hekk u hekk’. Ghidtlu ‘jien kulma ged naghmel qoxra fuq
ir-rails li ghandi’ u minn hemmhekk fethu din il-kawza. Ftit qabel
ma gara dan kollu, ftit gabel kienu cemplulna u stednuna ghall-
ikel, qabel ma gara dan il-kaz, stednuna ghall-ikel u
rrakkomandawna lili u r-ragel li nifthu il-bieb ta’ bejnietna u jkun
hanut komuni u jiena ma qbiltx ghax at that time kont ged nara
x’kellhom f’'mohhhom, they wanted to jump on the band wagon
biex jifthu bil-hwejjeg bhali u jirkbuh fuq il-goodwill tieghi I-isem
ta’” Myers u fil-fatt hekk gara ghax issa kienu fethu [|-hanut
quddiemi bil-hwejjeg ukoll.  Jigifieri at that time jiena ma
accettajthiex. Dik I-unika forsi haga bejnietna li ma gbilniex fugha

Pagna 14 minn 16
Qrati tal-Gustizzja



Kopja Informali ta' Sentenza

li riedu jifthu, imma after that incident bgajna normali u nitkellmu
normali, gatt ma kellna problemi.”

[lli minn dan kollu jidher li ghal dak li hu pussess, fl-ahjar ipotezi
ghall-konvenuti (u din hija |-fehma tal-Qorti li huwa I-kaz) dan
huwa kaz ta’ ko-pussess u huwa stabbilit li |-ko-pussessur jista’
jagixxi f'kawza ta’ spoll kontra I-ko-pussessur I-iehor — ara per
ezempju s-sentenzi fl-ismijiet “Abela vs Bonavia” — deciza mill-
Prim’ Awla tal-Qorti Civli fil-25 ta’ Novembru 2009; “Emanuel
Bajada et vs John Bajada et” —deciza mill-Qorti tal-Appell fil-25 t’
April 2008; u “Alfred Pisani nomine vs Victor Farrugia” — deciza
mill-Prim’ Awla tal-Qorti Civili fil-21 ta’ Jannar 1994 fejn intqal Ii:
“... I-azzjoni ta’ spoll ghandha I-iskop li tipprotegi I-pussess u mhux
il-pussess esklussiv.”

llli kif gja’ ssemma l-unika haga li I-partijiet mhux jagblu fugha
huwa jekk kienx hemm vjolenza jew klandestinita’ ghaliex skont il-
konvenuta, hija kienet informat b’dak li se taghmel lil Mark
Anthony Vella. Madankollu I-fatt li |-atturi kienu jafu li se jsiru x-
xoghlijiet ma jfisser li ma sarx spoll jekk dawn saru kontra r-rieda
taghhom (“Albert Portelli vs Paula Developments” — deciza mill-
Qorti tal-Appell fit-3 ta’ Novembru 2006; u “Zahra de Domenico
vs Borg” — deciza mill-Qorti tal-Appell, fil-25 ta’ Novembru 2013).
Huwa car ghall-Qorti li s-socjeta’ attrici kif rapprezentanta gatt ma
kienet tagbel ma’ kif kien se jsir ix-xoghol. Purke’ li |-Qorti
jidhrilha li I-kawza setghet giet evitata tenut kont ta’ dak li hemm
involut, ma ghandha ebda dubju li I-konvenuta Gatt ordnat li jsiru
x-xoghlijiet nonostante li kienet taf, jew suppost li kienet taf, li s-
socjeta’ attrici kienet se topponi ghal dak ix-xoghol.

[lli huwa minnu li hija Rita Gatt (proprio et nomine ghal kull buon
fini, ghax hija tiggestixxi [-hanut anke f'isem is-socjeta’ konvenuta)
li ghandha tirrispondi ghaliex il-konvenut ma kellu x’jagsam xejn.

llli kwantu ghar-rekwizit li I-kawza saret entro x-xahrejn gie
sufficjentement pruvat li I-azzjoni |li dwarha saret it-talba saret
entro dan it-terminu ghaliex I-ispoll sar fil-bidu ta’ Dicembru 2011
u l-kawza giet stitwita f'Jannar 2012.

DECIZJONI

Ghal dawn il-motivi, il-Qorti tiddeciedi I-kawza billi tichad I-
eccezzjonijet tal-konvenuti (hlief tal-konvenut Raymond Gatt li
ged jigi lliberat mill-osservanza tal-gudizzju) u tilga’ t-talbiet
kollha attrici. 1l-Qorti tipprefiggi terminu ta’ xahar biex isiru x-
xoghlijiet taht is-supervizjoni tal-Arkitett u Inginier Civili Valerio
Schembri li qed jigi nominat ghal dan l-iskop.

L-ispejjez tal-kawza jkunu a kariku tal-konvenuta Rita Gatt.

Moqgrija.

< Sentenza Finali >

